ՀԻՄՆԱՎՈՐՈՒՄ
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ վերաբերյալ
1. Իրավական ակտի ընդունման անհրաժեշտությունը (նպատակը)

«Անշարժ գույք հետ վերցնելու և անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) ընդունման անհրաժեշտությունը պայմանավորված է ՀՀ Կոտայքի մարզում դատաբժշկական գործունեության իրականացման համար անհրաժեշտ տարածքի հատկացման անհրաժեշտությամբ:  
2. Ընթացիկ իրավիճակը և խնդիրները
Կոտայքի մարզում ՀՀ ԱՆ «Դատաբժշկական գիտագործնական կենտրոն» ՊՈԱԿ-ը չունի իրեն ամրացված գույք: Դիակների և կենդանի անձանց դատաբժշկական փորձաքննությունները կատարվում են Կոտայքի մարզի Բժշկական կենտրոնների տարածքներում, ինչը խիստ ազդում է փորձաքննությունների կատարման արագության և որակի վրա՝ կապված Բժշկական կենտրոնների տարածքների հեռավորության հետ: Բժշկական կենտրոնների դիահերձարաններում կատարվում են ախտաբանաանատոմիական դիահերձումներ, որոնք, շատ դեպքերում, համընկնելով դիակների դատաբժշկական փորձաքննությունների հետ, դժվարեցնում փորձաքննությունների կատարումը և ուշացնում են դրանք: «Տուբերկուլոզի դեմ պայքարի ազգային կենտրոն» ՊՈԱԿ-ի դիահերձարանի շենքային պայմանները /դիահերձարանի շենքը ներկայում չի օգտագործվում «Տուբերկուլոզի դեմ պայքարի ազգային կենտրոն» ՊՈԱԿ-ի կողմից/ համապատասխանում են սահմանված նորմերին, ուստի և վերջինիս տրամադրումը ՀՀ ԱՆ «Դատաբժշկական գիտագործնական կենտրոն» ՊՈԱԿ-ին հնարավորություն կտա որակյալ և արագ կազմակերպելու, ինչպես նաև որոշակի մասով կենտրոնացնելու Կոտայքի մարզի դատաբժշկական փորձաքննությունների բաժնի գործունեությունը: Ուստի, առաջարկվում է «Տուբերկուլոզի դեմ պայքարի ազգային կենտրոն» ՊՈԱԿ-ին 15.01.2015թ. ՀՀ կառավարության թիվ 8-Ա որոշմամբ անժամկետ և անհատույց օգտագործման իրավունքով ամրացված գույքից 280.6քմ մակերես տարածքով դիահերձարանի շենքը՝ վերջինիս սպասարկման համար անհրաժեշտ հողատարածքով, հետ վերցնել և անհատույց և անժամկետ օգտագործման իրավունքով ամրացնել ՀՀ ԱՆ «Դատաբժշկական գիտագործական կենտրոն» ՊՈԱԿ-ին՝ վերջինիս ՀՀ Կոտայքի մարզի համապատասխան ստորաբաժանման գործունեությունը ապահովելու համար:

3.  Կարգավորման նպատակը և բնույթը
Կարգավորման նպատակը Հայաստանի Հանրապետության առողջապահության նախարարության «Դատաբժշկական գիտագործական կենտրոն» ՊՈԱԿ-ին Կոտայքի մարզի ստորաբաժանման գործունեության համար սահմանված նորմերին համապատասխան տարածքի տրամադրումն է, որն էլ կբերի Կոտայքի մարզում դատաբժշկական փորձաքննությունների որակյալ և արագ կազմակերպմանը:
4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության առողջապահության նախարարության «Առողջապահական ԾԻԳ» պետական հիմնարկի համապատասխան մասնագետների կողմից:
5. Ակնկալվող արդյունքը
ՀՀ ԱՆ «Դատաբժշկական գիտագործնական կենտրոն» ՊՈԱԿ-ի Կոտայքի մարզի դատաբժշկական փորձաքննությունների բաժինը կգործի առանձին՝ հարմարեցված մասնաշենքում, ինչը կհանգեցնի վերջինիս՝ սահմանված կարգով իրականացվող գործունեության արդյունավետությանը:
ՏԵՂԵԿԱՆՔ

«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ անհատույց օգտագործման իրավունքով ԱՄՐԱՑՆԵԼՈՒ ՄԱUԻՆ»
Հայաստանի Հանրապետության կառավարության որոշման նախագծի ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

«Անշարժ գույք հետ վերցնելու և անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների  ավելացում կամ նվազեցում տեղի չի ունենա:
Տ Ե Ղ Ե Կ Ա Ն Ք

«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ անհատույց օգտագործման իրավունքով ԱՄՐԱՑՆԵԼՈՒ ՄԱUԻՆ» Հայաստանի Հանրապետության կառավարության որոշման նախագծի ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Անշարժ գույք հետ վերցնելու և անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագծի ընդունմամբ  այլ իրավական ակտերում փոփոխություններ կատարելու անհրաժեշտություն չի առաջանում:

ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ՝                           ԱՐՍԵՆ ԹՈՐՈՍՅԱՆ     
3

